
THIRRJE PUBLIKE PËR PROGRAMIN PËR ZHVILLIM RAJONAL TË BALANCUAR 2025 

MASA 2: MBËSHTETJE FINANCIARE PËR NDËRMARRJET MIKRO DHE TË VOGLA  

NËN MASA 2.3: MBËSHTETJE PËR BIZNESE EKZISTUESE 

 

Qëllimi i thirrjes publike 

Kjo thirrje publike nga Ministria e Zhvillimit Rajonal (MZHR) synon të mbështesë bizneset 

ekzistuese mikro dhe të vogla. Përmes këtij programi, synohet synohet të lehtësohet 

bashkëpunimi ndërmjet sektorit privat dhe institucioneve publike, të nxitet kultura e 

ndërmarrësisë, si dhe të përforcohen mekanizmat e llogaridhënies dhe transparencës në 

shpërndarjen e fondeve publike. 

Objektivat e projekteve 

Objektivë e përgjithshme e kësaj thirrjeje është të mbështesë zhvillimin e ndërmarrjeve mikro 

dhe të vogla, përmes granteve që kontribuojnë në përmirësimin e kapaciteteve prodhuese dhe 

shërbyese dhe nxitjen e zhvillimit të qëndrueshëm ekonomik rajonal. 

Objektivat specifike të kësaj thirrjeje janë: 

o Përmirësimi i kapaciteteve të biznesit: Të mundësohet përmirësimi i 

strukturës dhe kapaciteteve operacionale të bizneseve ekzistuese për të rritur 

efikasitetin dhe konkurrencën e tyre në treg. 

o Zhvillim rajonal i qëndrueshëm: Të mbështeten projekte që sjellin përfitime 

ekonomike në rajon dhe ndikim pozitiv në jetën e komunitetit. 

o Përmirësimi i cilësisë së produkteve dhe shërbimeve: Të ndihmohet 

përmirësimi i cilësisë dhe ofrimi i produkteve apo shërbimeve të reja që u 

përshtaten nevojave të tregut. 

o Aplikimi i teknologjive të reja: Të promovohen teknologjitë moderne dhe 

praktikat efikase që rrisin produktivitetin dhe menaxhimin e qëndrueshëm. 

o Zgjerimi në tregje të reja: Të mbështeten bizneset që duan të eksportojnë dhe 

të lidhen me tregje të reja, duke rritur kapacitetin eksportues dhe zvogëlimin e 

importeve. 

Kush mund të aplikoj 

Grupi i synuar për këtë thirrje përfshin: 

LOT 1 – Biznese ekzistuese (veprimtari prodhuese dhe shërbyese) me qarkullim vjetor 

për vitin paraprak (2025) nga 10,000 euro deri në 300,000 euro; 

Kriteret e aplikimit 

Kriteret e aplikimit për këtë thirrje përfshijnë: 

• Të jenë shtetas të Republikës së Kosovës; 

• Të jenë ndërmarrje me pronësi 100% private, të regjistruara në Kosovë sipas ligjeve 

në fuqi; 

• Të jenë të regjistruar për aktivitetet që parashihen në projekt-propozim, në kohën 

e aplikimit; (veprimtaria primare apo sekondare në Certifikatë të biznesit të përkoj 

me projekt propozimin me të cilin aplikohet në këtë thirrje); 

• Të jenë në gjendje të demonstrojnë likuiditetin aktual apo potencial të ndërmarrjes; 

• Të dëshmojnë përmbushjen e detyrimeve tatimore dhe kontributeve përmes 

certifikatave nga ATK; 

• Të jenë drejtpërdrejt përgjegjës për përgatitjen dhe menaxhimin e projektit të 

propozuar, pa vepruar në emër të ndonjë pale të tretë. 

Përjashtimet nga aplikimi  

Aplikantët potencialë nuk mund të përfitojnë mbështetje financiare nga kjo thirrje nëse 

ndodhen në ndonjërën nga situatat e mëposhtme: 

- Kanë shpallur falimentim, janë në proces të mbylljes, janë nën administrim 

gjyqësor, kanë pezulluar aktivitetin afarist, janë përfshirë në marrëveshje me 

kreditorë, ose janë subjekt i procedurave të tjera të ngjashme ligjore;  

- Janë të klasifikuar në kategorinë  D, E, W në Regjistrin e Kredisë së Kosovës 

(CRK) për llogaritë personale ose të biznesit;  

- Nuk janë në përputhje me obligimet e tyre sa i përket pagesës së tatimeve dhe 

kontributeve sipas legjislacionit në fuqi në Republikën e Kosovës; 

- Aplikanti ose personat që kanë autorizim përfaqësimi, vendimmarrjeje apo 

kontrolli mbi aplikantin janë dënuar për ndonjë vepër që lidhet me sjelljen 

profesionale me një aktgjykim të formës së prerë nga një autoritet kompetent;  

- Aplikanti, aksionarët apo përfaqësuesit e biznesit janë subjekt i një aktgjykimi 

të formës së prerë për mashtrim, korrupsion, përfshirje në organizatë kriminale, 

pastrim parash apo ndonjë aktivitet tjetër të paligjshëm, i cili cenon interesat 

financiare të Republikës së Kosovës; 

• Aplikantët që kanë përfituar nga thirrjet e Programit për Zhvillim Rajonal të 

Balancuar gjatë viteve 2024 dhe 2025, si edhe ata që nuk kanë realizuar me sukses 

projektet e këtyre dy viteve  nuk kualifikohen për të përfituar nga kjo thirrje. 

Vlerat e planifikuara të mbështetjes 

Shuma e planifikuar për këtë thirrje është 842,969.64 euro. Megjithatë, Ministria e Zhvillimit 

Rajonal rezervon të drejtën që të mos shpërndajë tërësisht këtë shumë, varësisht nga ecuria e 

procesit të vlerësimit dhe zbatimit.   

Grupi i synuar Shuma minimale Shuma maksimale 

LOT1 16,000.00€ 30,000.00€ 

Bashkëfinancimi i aplikantit duhet të jetë minimumi 10% dhe maksimumi 49%, pra shuma që 

kërkohet nga Ministria e Zhvillimit Rajonal nuk mund të jetë nën 51% e kostos totale të projekt 

propozimit. 

Lista e dokumenteve që duhet të dorëzohen  

Aplikimi do të konsiderohet i plotë nëse përmban formën e aplikimit dhe anekset e detyrueshme, 

siç kërkohet në thirrjen publike dhe dokumentacionin përkatës, si më poshtë: 

- Certifikatën e regjistrimit të biznesit me të gjitha fletët/informatat përcjellëse e 

lëshuar nga ARBK. 

- Qarkullimi vjetor për vitin paraprak (2025) siç është deklaruar në ATK. 

- Vërtetimi tatimor me validitet në ditën e aplikimit (jo më i vjetër se 6 muaj), që 

vërteton se aplikuesi nuk ka borxhe tatimore të pashlyera, ose është në 

marrëveshje për shlyerjen e borxhit me ATK (mund të nxirret online nga ueb faqja e 

ATK-së). 

- Lista e punëtorëve e lëshuar nga ATK për vitin 2025 (mund të nxirret online nga ueb 

faqja e ATK-së), si dëshmi që biznesi kategorizohet në bizneset Mikro apo të vogla. 

- Foto të objektit ekzistues dhe të biznesit, (fotove të objektit, hyrjes në te bashkë 

me  logon/panon e biznesit, aparatura apo makineria dhe tregues tjerë eventual). 

- Oferta për makineritë/pajisjet e planifikuara për projektin, që përfshin: 

- Vlerën totale të projektit. 

- Të dhëna të sakta për ofertuesin dhe marrësin e ofertës. 

- Emërtimin dhe specifikimin teknik të saktë të makinerisë/pajisjes. 

- Oferta nuk duhet të jetë më e vjetër se dy (2) muaj para datës së publikimit të 

kësaj thirrje publike, si dhe duhet të jetë e nënshkruar dhe e vulosur nga 

kompania që lëshon ofertën. 

Ofertat preferohet të jenë në valutën EURO, megjithatë në rastet kur oferta është në 

ndonjë valutë tjetër aplikuesi duhet të bashkëngjisë edhe dëshminë e kalkulimit (kursin 

valutor) të datës së marrjes së ofertës.  

SHËNIM: Dokumentet që dorëzohen nga aplikantët duhet të jenë të hartuara në alfabetin latin 

dhe të përmbajnë datim sipas kalendarit gregorian. Çdo dokument i paraqitur në këtë formë do 

të konsiderohet i vlefshëm dhe i pranueshëm për qëllime të procesit të aplikimit dhe vlerësimit. 

Procesi i aplikimit 

Aplikimi realizohet online përmes platformës zyrtare e-Kosova.  

Aplikantët duhet të zgjedhin linkun përkatës: 

• LOT 1 

Afatet e aplikimit  

Afati për dorëzimin e aplikacioneve fillon më 18 maj 2026 dhe përfundon më 18 qershor  2026, 

në orën 16:00. 

Udhëzimet për aplikantët 

Së bashku me këtë thirrje publike janë publikuar edhe Udhëzimet për Aplikantët për informata 

më të hollësishme në lidhje me thirrjen publike.  

Të gjitha pyetjet në lidhje me thirrjen mund të bëhen vetëm në mënyrë elektronike në emal-in: 

dpkzhr@rks-gov.net deri më 05.06.2025 ora 16:00. 

Përgjigjet do të publikohen në faqen zyrtare të MZHR-së, sipas kalendarit indikativ  08.06.2026. 

https://rks-gov.net/DynamicForm/CompleteDynamicForm/1585
mailto:dpkzhr@rks-gov.net

